
I. КИРИШҮҮ  
БУУӨП чакан гранттарды (мындан ары - Гранттар), эреже катары, каражаттардын кайтарылышы талап кылынбаган өнүктүрүү чөйрөсүндө чечимдерди иштеп чыгуу жана тартуу үчүн жарандык коом уюмдары жана бейөкмөт уюмдары менен көрсөтүлүүчү программалык чечимдердин негизинде иштелип чыккан акчалай төлөмдөр катары аныктайт.   
Бул Чакан гранттык долбоорлор боюнча колдонмо (мындан ары - Колдонмо) коомдоштуктардын жашоосунун социалдык-экономикалык, экологиялык аспектилерине терс таасирин төмөндөтүүгө жардам берген жана өзгөчө кырдаалдан коргонуу деңгээлин жакшыртууга мүмкүндүк берген иш-чараларды жергиликтүү БӨУнү тартуу менен аткаруу үчүн “Борбордук Азиядагы уран мурастарын калыбына келтирүүгө кызыкдар тараптарды тартуу. III фаза” регионалдык долбоордун алкагында иштелип чыккан. Бул Колдонмодо өтүнмөлөрдү социалдык, экологиялык жана гендердик аспектилерди эске алуу менен тандоонун максаттары, критерийлери жана жол-жоболору сүрөттөлөт.     
Чакан гранттык долбоорлорду колдоо жана ишке ашыруу конкурсуна катышууга өтүнмөлөрдү берүүнүн негизги принциптери, ошондой эле чакан гранттык долбоорлорду тандоонун критерийлери жана жол-жоболору, отчеттуулукка талаптары белгиленген БУУӨПтүн эрежелеринин жана жоболорунун негизинде ушул Колдонмого ылайык жүзөгө ашырылат.  

Чакан гранттык долбоорлорду ишке ашыруу боюнча ушул документте сүрөттөлгөн бардык жол-жоболор БУУӨПтүн колдонуудагы эрежелерине жана жол-жоболоруна ылайык келет жана бардык кызыкдар тараптары менен сакталууга тийиш.   

II. [bookmark: _Toc48854359][bookmark: _Toc42879112]ЧАКАН ГРАНТТЫК ДОЛБООРЛОРДУ ИШКЕ АШЫРУУНУН МАКСАТТАРЫ ЖАНА КҮТҮЛҮҮЧҮ НАТЫЙЖАЛАРЫ   

ДОЛБООРДУН МАКСАТТУУ КООМДОШТУКТАРЫ 
[bookmark: _Toc42879113][bookmark: _Toc42879511][bookmark: _Toc48854360][bookmark: _Toc47000400]Майлуу-Суу, Кызыл-Жар жана Миң-Куш калктуу конуштары учурдагы долбоордун алкагында негизги камтылуучу зона болуп саналат, анткени алар радиоактивдүү калдык сактоочу жайлардын жанында жайгашкандыгына байланыштуу өзгөчө оор экономикалык шарттарда турушат.
2025-2026-ж.ж., ӨКМдин суроо-талабына байланыштуу, калдык сактоочу жайларды рекультивациялоо боюнча иш жүзүндөгу жумуштарды колдоо максатында чакан гранттарды тандоо үчүн конкурс жогоруда аталган негизги зоналарда өткөрүлөт.  Пилоттук калктуу конуштары катары Майлуу-Суу ш., Кызыл-Жар а. жана Миң-Куш а. бекитилиши тууралуу чечим Кыргыз Республикасынын Өзгөчө кырдаалдар министрлигинин Кыргыз Республикасында БУУӨПкө 2025-жылдын 17-июнундагы № 02–6/5526 катына ылайык кабыл алынган.  
[bookmark: _Toc42879114][bookmark: _Toc42879512]
[bookmark: _Toc48854361]Жогоруда аталган калктуу конуштарда экономикалык кырдаал жумушсуздуктун жогорку деңгээли, ички миграция, эскирген инфраструктура (электр тармактары, суу менен жабдуу жана саркынды суулар системалары), масштабдуу айыл чарба ишин жүргүзүү үчүн жарактуу жер ресурстарынын жетишсиздиги, ошондой эле ишкердикти өнүктүрүү үчүн финансылык ресурстарга жетүүнүн чектелгендиги менен күчөп жатат.  

	Локация
	Тандоонун негиздемеси

	Майлуу-Суу ш. (Жалал-Абад облусу)
	Уран калдыктарынын таасиринин негизги зонасы. Жогорку тобокелдик, бирок активдүү калк жана БӨУ бар.  

	Кызыл-Жар а. (Жалал-Абад облусу)
	Калдыктарды сактоочу жайлардын жанында элет жери. Чектелген инфраструктура, чакан долбоорлор үчүн жогорку потенциал.

	Миң-Куш а. (Нарын облусу)
	Алыскы бийик тоолу коомдоштук. Кызматтарга жетүүдө кыйынчылык , ишкердикти күчөтүүдө зарылчылык.  



КҮТҮЛҮҮЧҮ НАТЫЙЖАЛАР
· Пилоттук зоналарда жергиликтүү калктын социалдык-экономикалык шарттарын жакшыртуу.  
· Уран калдыктарын сактоо жайларынын таасирине кабылган аймактар үчүн туруктуу чечимдерди киргизүү.  
ЧАКАН ГРАНТТЫК ДОЛБООРЛОРДУН МАКСАТЫ   
Чакан гранттык долбоорлорду берүүнүн негизги максаты болуп саналат:  
Уран калдыктарын сактоочу жайларынын (мурдагы уран объектилери) коомдоштуктардын жашоосунун социалдык-экономикалык жана экологиялык аспектилерине терс таасирлерин төмөндөтүү, т.а. акча фонду жергиликтүү бейөкмөт уюмдары тарабынан муниципалдык уюмдарга, социалдык объекттерге (мисалы мектептерге жана мектепке чейинки мекемелерге, ооруканаларга) жана коомдук бирикмелерге колдоо көрсөтүү, ошондой эле кызматкерлердин маалымдуулугун жана дараметин жогорулатуу, айыл чарбасын өнүктүрүү, жерлердин деградациясына каршы күрөшүү, майда оңдоо-куруу жана калыбына келтирүү иштерин жүргүзүү менен жеринде табигый кырсыктарга даярдыгын жогорулатуу аркылуу айлана-чөйрөнү коопту радиоактивдүү элементтер менен булгануу тобокелдигин, социалдык чыңалууну  төмөндөтүүгө жана максаттуу коомдоштуктарда инфраструктураны жакшыртууга багытталган иш-чараларды демилгелөөгө жана колдоого багытталат.  

	Жергиликтүү демилгелерди өнүктүрүү
	уран калдыктарын сактоочу жайлары менен байланышкан коомдоштуктардын конкреттүү көйгөйлөрүн чечүүгө багытталган долбоорлорду колдоо  

	Коомдоштуктардын туруктуулугун бекемдөө  
	уран калдыктарын сактоочу жайларынын жанында жашаган калктын ыңгайлашуусун жогорулатуучу иш жүзүндөгү ыкмаларды түзүү  

	Калкты тартуу
	жергиликтүү калктын катышуу деңгээлин жогорулатуу (аялдарды, жаштарды жана аялуу топторду кошуп).

	Инновацияларды илгерилетүү
	туруктуу өнүгүүгө багытталган креативдүү идеяларды колдоо.

	Социалдык аялуулукту төмөндөтүү  
	уран калдыктарынын терс кесепеттерин азайтуу.


ГРАНТ  
Бул Долбоордун алкагында жеңген БӨУ үчүн бөлүнгөн гранттын жалпы суммасы 15,000 АКШ долларынан (он беш миң АКШ доллары) ашпайт. БӨУнун салымы гранттын суммасынан (суралган суммадан) 20% кем болбоого тийиш. БӨУ тарабынан 20% өлчөмүндөгү салым накталай же натуралай түрдө көрсөтүлүшү мүмкүн (мисалы, чакан гранттык долбоорлорду ишке ашыруу үчүн зарыл болгон объектти, техникалык ресурстарды берүү, өтүнмө берүүчүнүн же өнөктөштөр тарабынан физикалык иштерди аткаруу).
ӨТҮНМӨ БЕРҮҮЧҮ 
Чакан гранттар жарандык коом уюмдарына жана (улуттук же эл аралык) бейөкмөт уюмдарга, анын ичинде мамлекеттик эмес академиялык же билим берүү мекемелерине берилиши мүмкүн. Грант алуучулар долбоордун бенефициарларын көрсөтүшөт же өздөрү бенефициарлар болушу мүмкүн. 
Азыркы учурда жеке сектор жана коммерциялык уюмдар, ошондой эле мамлекеттик уюмдар (жергиликтүү жана аймактык бийлик органдары, муниципалитеттер ж. б.) чакан гранттарды алууга укугу жок (LVG).
ИШКЕ АШЫРУУ МЕЗГИЛИ
Ишке ашыруу мөөнөтү – макулдашууга кол койгон учурдан тартып 3 айдан 9 айга чейин (2026-жылдын февралдан ноябрына чейин).   
ЧАКАН ГРАНТТЫК ДОЛБООРЛОРДУ ИШКЕ АШЫРУУГА ӨТҮНМӨ БЕРҮҮНҮН МӨӨНӨТҮ 
Өтүнмөлөр Өтүнмөлөрдү Бекитүү жана Маркалоо жөнүндө пунктунда көрсөтүлгөн электрондук дарек боюнча белгиленген убакыттан кечиктирбей БУУӨП тарабынан алынууга тийиш. 
Толук маалымат 1-тиркемеде (Өтүнмө берүүчүлөр үчүн нускама).



III. [bookmark: _Toc42879115][bookmark: _Toc48854362]ЧАКАН ГРАНТТЫК ДОЛБООРЛОРДУ БААЛОО ЖАНА ТАНДОО БОЮНЧА КОМИССИЯ ЖӨНҮНДӨ ЖАЛПЫ ЖОБОЛОР (ГРАНТТЫК БААЛООЧУ КОМИССИЯ)

Бул колдонмо өтүнмөлөрдү кароо этаптарында ачык-айкындуулукту, объективдүүлүктү жана кызыкчылыктардын кагылышуусунун жоктугун камсыз кылуу максатында чакан гранттарды берүү процессинин бардык катышуучуларынын ролун аныктайт жана чектейт.

Окутуу иш-чараларын жүргүзүү, консультациялык колдоо көрсөтүү же долбоордук документтерди даярдоого жардам берүү үчүн тартылган эксперттер, тренерлер жана консультанттар бир гана көмөктөшүү функцияларын аткарышат. Алардын милдети – өтүнмө берүүчүлөрдү маалымдоо, окутуу жана колдоо, документтерди туура түзүүгө жана долбоордук сунуштардын сапатын жогорулатууга жардам берүү. Ушуну менен бирге, мындай адистердин өтүнмөлөрдү баалоо, ажырымдоо же бекитүү менен байланышкан кандайдыр бир чечимдерди кабыл алууга укуктары жок. Алар добуш берүүгө катышпайт, жеңүүчүлөрдүн акыркы тандоосуна таасир этпейт жана өтүнмө берүүчүлөр менен атаандашпайт.

Чакан гранттык долбоорлорду кароо жана жактыруу процесси үчүн  Долбоордун деңгээлинде Гранттык Баалоочу Комиссия түзүлөт (мындан ары текст боюнча – Гранттык Баалоочу Комиссия).

ГРАНТТЫК БААЛООЧУ КОМИССИЯ БУУӨП тарабынан бекитүү жана каржылоо үчүн кароого чакан гранттык долбоорду (мындан ары – чакан гранттык долбоорлор) ишке ашырууга жергиликтүү бейөкмөт уюмдардан түшкөн өтүнмөлөрдү изилдеген, баа берген жана сунуштаган орган катары чыгат. ГРАНТТЫК БААЛООЧУ КОМИССИЯ, өтүнмөлөрдү сунуштоонун алдында аларды ылайык келүүнүн белгиленген критерийлерине туура келүүсүн, анын ичинде өтүнмө берүүчүнүн юридикалык документтерин, долбоорду ишке ашыруунун тиешелүү тажрыйбасын, кызматкерлерди жана уюмдун командасын изилдеп чыгууга тийиш.   
ГРАНТТЫК БААЛООЧУ КОМИССИЯСЫНЫН ишинин негизги принциптери болуп өтүнмө берүүчүлөр үчүн бирдей шарттарды түзүү, ошондой эле аларга карата коюлуучу талаптардын биримдиги, берилген документтердин ар тараптуулугу жана толук изилденгени, кабыл алынган чечимдердин объективдүүлүгү саналат. ГРАНТТЫК БААЛООЧУ КОМИССИЯСЫ чакан гранттык долбоорлорду тандоодо жана ишке ашырууда ачыктыгын, айкындуулугун камсыз кылуу максатында түзүлөт.   
ГРАНТТЫК БААЛООЧУ КОМИССИЯСЫ төмөнкү өкүлдөрдөн турат: 
1. КРде БУУӨПтүн өлкөлүк кеңсеси жана КРде БУУӨП долбоорлору  -  4 өкүлү;
2. КР Өзгөчө кырдаалдар министрлигинин өкүлү;
3. Кыргыз Республикасынын Министрлер Кабинетине караштуу Мамлекеттик кызмат жана жергиликтүү өз алдынча башкаруунун иштери боюнча мамлекеттик агенттигинин өкүлү;
4. БУУӨП тарабынан тандалып алынган улуттук деңгээлдеги БӨУ өкүлү;
5. Комиссиянын катчысы. 

Алынган өтүнмөлөрдү эксперттик баалоо үчүн ГРАНТТЫК БААЛООЧУ КОМИССИЯСЫНЫН отурумдарына добуш берүү укугу жок, бирок пикири ГРАНТТЫК БААЛООЧУ КОМИССИЯСЫНЫН мүчөлөрү үчүн сунуштама мүнөзүндө болгон профилдүү адистер тартылышы мүмкүн.  
Чакан гранттык долбоорлор боюнча чечимдерди кабыл алуу үчүн комиссиянын мүчөлөрүнүн 2/3 бөлүгүнүн катышуусу зарыл. ГРАНТТЫК БААЛООЧУ КОМИССИЯСЫНЫН төрагасы болуп добуштар бирдей болгондо чечүүчү добушка ээ болгон жана ГРАНТТЫК БААЛООЧУ КОМИССИЯСЫНЫН жумушу, өтүнмөлөрдү кароо процессинин сапаты жана ачыктыгы жана ресурстарды бөлүштүрүү үчүн жоопкерчилик тарткан КРде БУУӨП Өлкөлүк Кеңсесинин Өкүлү саналат.    
ГРАНТТЫК БААЛООЧУ КОМИССИЯСЫНЫН бардык чечимдери БУУӨП үчүн сунуштама мүнөзүнө ээ болот. Жүргүзүлгөн баалоонун жана ГРАНТТЫК БААЛООЧУ КОМИССИЯСЫНЫН сунуштамасынын негизинде БУУӨП чечимдерди кабыл алат жана чакан гранттык долбоорлорго жактырылган өтүнмөлөр тууралуу бенефициарларга маалымдайт.  

ГРАНТТЫК БААЛООЧУ КОМИССИЯСЫНЫН ДЕҢГЭЭЛИНДЕ ЧАКАН ГРАНТТЫК ДОЛБООРЛОРДУ ТАНДОО ЖАНА БЕКИТҮҮ  
Бул долбоордун алкагында чакан гранттык долбоорлорду 2 деңгээлдүү тандоо каралган: 
1. Биринчи деңгээлде ГРАНТТЫК БААЛООЧУ КОМИССИЯСЫНЫН Катчылыгы (БУУӨП Долбоору) өтүнмө берүүчүнүн жана өтүнмөнүн талап кылынган документтердин тизмегинин алгылыктуулугунун жана толуктугунун минималдуу критерийлерине (IV бөлүмү) ылайык келүүсү боюнча өтүнмөлөрдүн алгачкы тандоосун жүргүзөт. Баштапкы баалоонун алкагында БУУӨП Долбоору келип түшкөн өтүнмөлөрдү талкуулоо жана арызда сунушталган чаралардын актуалдуулугунун жана артыкчылыгынын критерийлери боюнча сунуштарды алуу үчүн жергиликтүү бийлик органдары же коомчулук менен жолугушууларды / консультацияларды өткөрө алат.  
2. Экинчи деңгээлде ГРАНТТЫК БААЛООЧУ КОМИССИЯ ушул колдонмодо белгиленген принциптерге жана Баалоо критерийлерине ылайык тандоо жүргүзөт.    
Чакан гранттык долбоорлорду ишке ашырууга өтүнмөлөр ГРАНТТЫК БААЛОО КОМИССИЯСЫНЫН мүчөлөрүнүн көпчүлүгүнүн макулдугу менен IV бөлүмдө көрсөтүлгөн атайын иштелип чыккан критерийлерге ылайык бекитилет. ГРАНТТЫК БААЛОО КОМИССИЯСЫНЫН мүчөлөрү ар бир долбоор боюнча протоколдо “Сунушталат”, “Четке кагылат”, “Толуктап иштеп чыгуу менен сунушталат” жыйынтыктоочу корутундусун беришет, ага ГРАНТТЫК БААЛОО КОМИССИЯСЫНЫН бардык мүчөлөрү кол коюшат (2-тиркеме).

Өтүнмө берүүчүлөр кабыл алынган чечимдер боюнча чечим кабыл алынгандан кийин бир жуманын ичинде маалымат алышат.  

БУУӨПтүн долбоору уюштуруу жана техникалык иштерди аткарат, анын ичинде өтүнмөлөрдү чогултуу, берилген документтердин толуктугуна техникалык текшерүү, документтердеги дал келбестиктердин жана каталардын бар экендигин текшерүү, иш кагаздарын жүргүзүү, ГРАНТТЫК БААЛОО КОМИССИЯСЫНЫН ишин уюштуруу (жолугушуу үчүн орун, чыгымдалуучу материалдар, транспорт, зарыл учурда талаа сапарлары ж.б.), өтүнмө берүүчүлөр менен ГРАНТТЫК БААЛОО КОМИССИЯСЫНЫН ортосундагы байланыш. БУУӨП көп жолу колдонулуучу талаа мониторинги жана коомчулуктун пикирлерин талдоо аркылуу чакан гранттык долбоорду ишке ашыруунун сапатын камсыз кылуу, ошондой эле БӨУго техникалык колдоо көрсөтүү үчүн жоопкерчилик тартат. 

IV. [bookmark: _Toc48854363][bookmark: _Toc42879116]ЧАКАН ГРАНТТЫК ДОЛБООРЛОРДУ ИШКЕ АШЫРУУГА ӨТҮНМӨЛӨРДҮ ТАНДООНУН КРИТЕРИЙЛЕРИ    

Чакан гранттык долбоорду ишке ашырууга өтүнмө иштин төмөнкү чөйрөлөрүндө уран калдык сактоочу жайларынын (мурдагы уран объектилеринин) терс таасирин азайтуу боюнча төмөнкү багыттар (бирок чектелбейт) боюнча иш-чараларды аткарууну камтышы мүмкүн: 
- айлана-чөйрөнү коргоо (жайыттарды башкаруу, жерлердин деградациясы менен күрөшүү, изилдөөлөрдү жүргүзүү ж. б.); 
- коомчулуктун инфраструктурасын өнүктүрүү (мектептердин, бала бакчалардын, жергиликтүү ооруканалардын, электр тармактарынын инфраструктурасын оңдоо же калыбына келтирүү, ичүүчү же сугат суу системасы ж. б.); 
- саламаттыкты сактоо (ооруларды алдын алуу жана эрте диагностикалоо үчүн зарыл болгон медициналык жабдуулар менен камсыздоо, кызматкерлерди окутуу, изилдөөлөрдү жүргүзүү ж. б.); 
- коомдоштукту экономикалык өнүктүрүү (жумуш орундарын түзүү, сооданы илгерилетүү ж. б.); 
- социалдык коргоо (мисалы, өзгөчө муктаждыктары бар калк, аялдар ж. б.);
- потенциалдуу радиологиялык тобокелдиктер жөнүндө маалымат берүү же маалымдуулукту жогорулатуу; 
- коркунучтуу заттар менен булгануунун деңгээлин болтурбоо же азайтуу, анын ичинде коркунучтуу калдыктарды ташууда / сактоодо, мониторинг жүргүзүү үчүн зарыл жабдууларды камсыз кылуу жана аларды жергиликтүү жамааттар үчүн пайдалануу боюнча окутуу; 
- өзгөчө кырдаалдардын келип чыгуу коркунучун азайтуу; 
- климаттын өзгөрүшүнө митигация жана адаптация.

Алгылыктуулуктун минималдуу критерийлери   
ГРАНТТЫК БААЛООЧУ КОМИССИЯ өтүнмөлөрдү документтердин минималдуу талаптарга ылайык келүүсү жана толуктугу, документтердин тууралыгы жана кол коюулушу, өтүнмө берүүчүнүн БУУнун Коопсуздук Кеңешинин 1267/1989 Комитети тарабынан түзүлгөн террорчулардын жана терроризмди каржылоочу адамдардын тизмесинде, БУУӨПтүн убактылуу токтотулган жана алынып салынган жеткирүүчүлөр тизмесинде бар же жоктугу, ошондой эле өтүнмөлөрдүн жалпы талаптарга, же ушул этапта оңдоолорду киргизүү зарылчылыгы боюнча текшерет.   
Андан ары баалоо жүргүзүү үчүн бардык өтүнмөлөр төмөндө көрсөтүлгөн жарамдуулук критерийлерине (минималдуу квалификациялык талаптар) ылайыктуулугу боюнча кылдат текшерилет.

Өтүнмө берүүчүлөр үчүн минималдуу критерийлер:
· Уюмдарда юридикалык документтердин болушу (Юстиция министрлигинде каттоо); 
· Чакан гранттык долбоорду ишке ашыруу үчүн уюмда эксперттик топтун болушу (уюштуруу түзүмү, анын ичинде топтун ар бир мүчөсүнүн кызмат ордун жана ролун кошуп);
· Сунушталган долбоордун коомдоштук менен макулдашылганын уюмда тастыктоо-жергиликтүү өнүгүү комитетинин же коомдоштуктун чогулушунун протоколунун болушу же пилоттук муниципалитеттин же региондун конкреттүү экономикалык көйгөйлөрүн чечүү маселелери боюнча так түшүндүрмөлөрү бар жергиликтүү бийлик органынан (Айыл өкмөтүнөн же Мэриядан) сунушталган долбоорго колдоо каты;
· Жогоруда көрсөтүлгөн иш чөйрөлөрүндө иш-чараларды ишке ашырууда иш тажрыйбасы, кеминде акыркы 3 жылда аткарылган 1 контракт (аткарылган иштердин сыпаттамасын жана контрактка ким менен кол коюлган уюмдун байланыш маалыматтарын берүү) артыкчылык болуп саналат;
· Жергиликтүү БӨУ (пилоттук коомдоштуктарда катталган), филиалдары менен же пилоттук коомдоштуктарда болгон өнөктөштөрү бар БӨУ, артыкчылыкка ээ болот.

Алгачкы тандоо (төмөндө көрсөтүлгөн шарттарды аныктаган учурда алгачкы тандоодо өтүнмөлөр дисквалификацияланат)
· Чакан гранттык долбоорду ишке ашыруу колдонуудагы мыйзамдарга каршы келет;
· Чакан гранттык долбоорду ишке ашыруу башкалардын укуктарын кемсинтет (адам укуктарын басмырлоого же чектөөгө жол берилбейт); 
· Чакан гранттык долбоорду түз же кыйыр түрдө ишке ашыруу айлана-чөйрөгө терс таасирин тийгизет; 
· Чакан гранттык долбоорду ишке ашыруу тамеки, алкоголдук, баңги же мыйзам тарабынан тыюу салынган башка буюмдарды өндүрүүгө жана сатууга багытталган; 
· Чакан гранттык долбоорду ишке ашыруу мурда башка донорлор тарабынан жактырылган жана аткарылган; 
· Чакан гранттык долбоорду ишке ашыруу ГРАНТТЫК БААЛОО КОМИССИЯСЫНЫН мүчөлөрү менен аффилирленген жана кызыкчылыктардын кагылышы бар; 
· Чакан гранттык долбоорду ишке ашыруу айлана-чөйрөгө, бенефициарлардын жана коомчулуктун мүчөлөрүнүн укуктарына түз же кыйыр түрдө терс таасирин тийгизет (басмырлайт, кыймыл-аракетти жана сөз эркиндигин, адам укуктарын чектейт ж. б.);
· Суралган каражаттар кыймылсыз мүлктү, жер участогун сатып алууга жана ижара акысы катары пайдаланылышы мүмкүн эмес;
· Өтүнмө берүүчүнүн кызматкерлеринин эмгек акысын төлөөгө, ар кандай мүнөздөгү административдик чыгымдарга, жүгүртүү каражаттарына, тамак-аш азыктарын жана кеңсе жабдууларын, ошондой эле транспорт каражаттарын сатып алууга, бизнес үчүн имараттарды/жайларды курууга БУУӨПтүн эсебинен чакан гранттык долбоордун чыгаша статьялары.

ГРАНТТЫК БААЛОО КОМИССИЯСЫ төмөнкү критерийлердин негизинде алгачкы тандоодон өткөн өтүнмөлөрдү гана баалайт.  




ӨТҮНМӨНҮ БААЛООНУН КРИТЕРИЙЛЕРИ 
	#
	Баалоонун критерийлери 
	Салмагы 

	1
	Коомчулуктун жашоо-турмушунун социалдык-экономикалык жана экологиялык аспектилерине уран калдыктарын сактоочу жайлардын (мурдагы уран объектилери) терс таасирин азайтууда чакан гранттык долбоордун актуалдуулугу (Долбоордун максаттарына жана милдеттерине ылайык келиши).
	20%

	 2
	Чакан гранттык долбоорду ишке ашырууга өтүнмөдө көрсөтүлгөн көйгөйлөр жана интервенциялар (сунушталган чаралар) жергиликтүү коомчулук үчүн артыкчылыктуу катары аныкталууга тийиш. Көйгөйдүн артыкчылыгы тиешелүү документтер менен тастыкталууга тийиш  (жергиликтүү коомдоштуктардын чогулуштарынын/жыйындарынын протоколдорунун көчүрмөлөрү, өнүктүрүү планынын/ЖӨБО иш-аракеттер планынын көчүрмөлөрү же ЖӨБОдон колдоо каты).
	20%


	3
	Калктын корголбогон катмарын кошкондо чакан гранттык долбоорду ишке ашыруудан пайда алуучу бенефициарлардын саны - (балдар, аялдар, карылар жана кыймылы чектелген адамдар), б.а. айылдын же коомдоштуктун көпчүлүк тургундарынын жашоо шартын жакшыртуу. Сунушталган долбоор коомчулуктун жашоочуларынын кеминде 10% камтууга тийиш.
	20%


	4
	Чакан гранттык долбоордун туруктуулугунун сыпаттамасынын же чакан гранттык долбоордун туруктуулугун камсыз кылуу боюнча иш-чаралар планынын болушу, башкача айтканда өтүнмөдө долбоордук цикл аяктагандан кийин чакан гранттык долбоордун натыйжаларынын туруктуулугун камсыз кылуучу так жана айкын чаралар каралышы керек.
	20%


	7
	Чакан гранттык долбоорду ишке ашырууга өтүнмөнүн бюджетинин реалдуулугу жана өтүнмө берүүчүлөрдүн же өнөктөштөрдүн өздүк салымынын болушу (чакан гранттык долбоордун жалпы наркынын 20% дан кем эмес), б.а. өтүнмөнүн бюджети реалдуу финансылык эсептөөлөрдү камтууга жана чакан гранттык долбоорду ишке ашыруу үчүн каражат суралып жаткан беренелер, ошондой эле башка булактардан (коомдоштуктун өзүнүн салымы) каржылана турган беренелер конкреттүү көрсөтүлүүгө тийиш.
	10%

	8
	Иш тажрыйбасы жана квалификациялуу кызматкерлердин болушу, пилоттук коомдоштуктарда көрсөтүлүшү  
	10%

